
1. Introducion

Neste traballo procuro analizar o papel que desempefian os dereitos huma-
nos no sistema xuridico da Republica Popular de China (en diante China) e a qué
problemas e desafios enfrontase China a este nivel, un pais de 1.320 millons de habi-
tantes, 0 21% da poboacion mundial total.

Esta anélise vaise basear na informacion que se recolle na documentacion
que serviu para realizar o Exame Peridédico Universal (en diante EPU) que China
pasou en 2009. Devandita informacion atopase recollida en informes redactados polo
propio goberno chinés, en informes xerados por 6rganos creados polos tratados, os
procedementos especiais e en documentos oficiais pertinentes das Nacions Unidas.
Isto fai que as fontes de informacion sexan en grao sumo variadas pois van desde
o propio goberno chinés ata organizacions non gobernamentais (en diante ONGs)
como Amnistia Internacional, Human Rights Wacht ou Human Rights in China, pa-
sando polo Comité de Dereitos Econdmicos, Sociais e Culturais ou o Comité contra
a Tortura.

Ao longo de toda esa documentacion podese comprobar que a situacion dos
dereitos humanos en China poderiase cualificar de claroscura xa que, como agora
veremos, xunto aos grandes avances que se produciron na revision das sentenzas de
pena de morte polo Tribunal Supremo Popular, a reducion da pobreza, das taxas de
mortalidade infantil ou do nimero de persoas analfabetas, existen graves deficien-
cias en materia de dereitos civis e politicos pois, sen animo de ser exhaustivo, o na-
mero oficioso de persoas sentenciadas a morte e executadas sigue sendo moi elevado,
os avogados que defenden a activistas de dereitos humanos son perseguidos e hosti-
gados, os xornalistas chineses non poden exercer libremente o seu labor informativo,
séguese mantendo o sistema de “reeducacion a través do traballo” e dentlinciase a
existencia de carceres secretos (black jails).

Os cambios estruturais sufridos por China desde que en 1978 comezase a
politica de reforma ¢ apertura foron colosais. “O pobo chinés, que antigamente ca-
recia de produtos de primeira necesidade, esta gozando agora de relativa prospe-
ridade. Houbo un avance constante en esferas sociais como a educacion, a cultura
e a saude publica. A democracia e o imperio da lei melloraron gradualmente. A
reestruturacion politica progresou continuamente, cunha participacion cidada mdis

(*) Este traballo enmarcase nas actividades do proxecto O tempo dos dereitos do programa Consolider — Inxenio 2010,
financiado polo Ministerio de Ciencia e Innovacion (CSD2008-00007).

